
GOUVENE HOCHUL ANONSE PLIS PASE 86 MILYON DOLA NAN FINANSMAN
KAPITAL POU OGANIZASYON ATISTIK AK KILTIREL SAN BI LIKRATIF YO

134 pwoje finanse pou ranfose enfrastrikti atistik atrave Eta a

Nouvo envestisman pral ranfose ekonomi lokal yo, elaji akse ak zév atistik epi
sipote kreyasyon djob

75% nan sibvansyon yo akode bay ti 0ganizasyon ak kominote yo andeyo vil
Nouyok

Jodi a, Gouvéné Kathy Hochul te anonse 86 milyon dola yo te bay atrave Fon Pwojé
Kapital Konsey Eta Nouyok pou Zév Atistik la (New York State Council on the Arts,
NYSCA) la pou sipote 134 pwojé nan chak rejyon nan eta a. Envestisman nan
oganizasyon atistik ak kiltirel san bi likratif yo atrave Nouyok sipote renovasyon bilding
esansyel yo, amelyorasyon aksesibilite ak nouvo espas pou travay kreyatif ak kiltirel.
Oganizasyon andeyo Vil Nouyok yo te resevwa 75 pousan nan prim yo, pandan 75
pousan nan prim yo te ale nan oganizasyon ki gen bidjé ki mwens pase 3 milyon dola.

"Sekte atistik ak kiltirel nou an se yon gwo fos, k ap enspire mond lan ak inovasyon ak
kreyativite", Gouvéné Hochul te deklare. "Lé nou envesti nan mize nou yo, teyat nou
yo ak sant atistik nou yo, nou anrichi kominote nou yo, nou ranfose ekonomi lokal yo epi
nou amelyore touris nan tout Eta a."

Pwoje Kapital NYSCA pou Atizay ak Kilti se envestisman estratejik ki pemet
0ganizasyon yo pi byen sevi ak angaje kominote yo. Yo pémeét sit atistik ak kiltirél yo vin
pi aksesib fizikman ak dirab, amelyore kapasite 6ganizasyon yo pou konekte ak odyans
yo epi yo vin destinasyon esansyel pou rezidan yo ak vizité yo. Pwojé solid yo konbine
ekselans nan konsepsyon ak desizyon enfome ki pral sevi ak ranfose sekte atistik ak
kiltirel Nouyok, estimile ekonomi lokal yo, katalize envestisman nan kominote nou yo,
epi ede asire dinamis oganizasyon Kkiltirel nou yo.

Prim NYSCA yo anonse jodi a gen ladan twa kategori sibvansyon: Sibvansyon pou
Amelyorasyon Kapital Piti ak Mwayen (Small and Midsized Capital Improvement
Grants) yo, ki varye ant 10,000 ak 2,000,000; Sibvansyon pou Gwo Amelyorasyon
Kapital (Large Capital Improvement Grants), ki varye ant 2 milyon dola ak 10 milyon
dola epi ki konsantre sou pwoje kapital a gwo echél ki priyorize devlopman kominoté ak



kreyasyon espas; ak Sibvansyon pou Konsepsyon Kapital (Capital Design Grants), yon
nouvo opotinite ki sipote deviopman dokiman konsepsyon nan etap mwayen ak avanse
pou fe avanse pwojé kapital pou 6ganizasyon san bi likratif nan domen atistik ak kiltirel
ak sibvansyon ant 50,000 dola ak 500,000 dola. Ane sa a, NYSCA ogmante tou limit
sibvansyon mwayen san fon kontrepati pou rive 99,000 dola, sa ki elaji anpil aksé ak
dola eta ki enpotan sa yo.

Finansman NYSCA a pral sipote yon varyete pwoje, tankou:

Sibvansyon pou Ti Amelyorasyon Kapital

Sant Atizay Upper Jay (North Country)

Sant Atizay Upper Jay la pral ranplase sistém ekleraj demode ki fin vyeyi li a pa yon
sistem ki pi efikas nan domén eneji ak fleksib, sa ki pral pemet 6ganizasyon an
amelyore sekirite ak dirabilite epi pi byen egzekite misyon atistik |i.

Asosyasyon Vyolonis Dantan nan Eta Nouyok, Inc. (New York State Old Tyme
Fiddler's Association, Inc.) (Nouyok Santral)

Pwoje a pral ranplase twati a, amelyore pano pot paviyon oganizasyon an epi fouye yon
nouvo pi pou bay etablisman an yon sous dlo potab ki fyab. Pwojé a pral pémeét vizité yo
ak envite yo jwi yon lokal atiran, aksesib, epi an sekirite pou yo pran plezi nan
prezantasyon mizik istorik.

Stitch Buffalo (Lwes Nouyok)
Pwoje sa a pral gen ladan amelyorasyon esansyeél sou sit la, tankou izolasyon son ak
mezi sekirite amelyore.

Sibvansyon pou amelyorasyon kapital tay mwayen

Gateway Playhouse/Sant Atizay pou Esoektak nan Konte Suffolk (Long Island)
Gateway Playhouse la pral ajoute yon adisyon 327 mét kare (3,525 pye kare) nan salon
li a, ki gen ladan yon nouvo gran antre ak akse entegre pou kliyan yo, yon gwo sal
reyinyon polivalan ak yon ba ak yon zon konsesyon modén, yon biwo pou tike ak yon
espas biwo jesyon, ak yon sousol anba adisyon an. Yon asanse LULA pral amelyore
akse nan tout etablisman an. Pwoje a gen ladan | tou yon ekspansyon ak renovasyon
pakin Gateway yo, ak amelyorasyon nan pasaj pyeton pou kliyan yo.

Klinkhart Hall Arts Center, Inc. (Mohawk Valley)

Pwoje sa a pral fini teyat premye etaj la, ki pral gen ladan yon ekstansyon sén, yon fos
okés, syez orijinal restore, nouvo ekleraj ak son, estabilizasyon planche, ak eleman
mekanik, ansanm ak finisman salklas ki nan sousol yo.

Fondasyon Sant Thomas Poole ak Charles Scott Griesa - Teyat Repétwa Veteran
yo (Mid-Hudson)

Pwoje a pral transfome yon bilding bank istorik ak yon ansyen legliz an yon teyat
pwofesyonel prensipal espesyalman pou pefomans ki anplifye vwa veteran milité nan
atizay peéfomans ameriken an.



Sibvansyon pou Gwo Amelyorasyon Kapital

Alyans Jazz Afwo-Latin nan NY (Vil Nouyok)

Enpire pa Plan Katye East Harlem (East Harlem Neighborhood Plan) ak Rapo Vizyon
Kominoté (Community Visioning Report) a, pwojé a pral kreye yon sant atistik ak kiltirél
ki ofri edikasyon mizik pou jén yo, selebre atis lokal yo, epi atire touris; bay opotinite
devlopman mendev pou jén yo ak kominote a; sipote ti biznis yo epi ankouraje ekonomi
lokal la; epi aktive Park Avenue ak itilizasyon komesyal ak enstalasyon kominote ki sevi
katye a.

Konsey Rejyonal pou Atizay Genesee-Orleans (Finger Lakes)

Granj GO a! Arts & Cultural Center se yon nouvo pwoje konstriksyon ki fét pou sévi kom
yon sant dinamik pou atizay, kilti, ak angajman kominoté nan Konte Orleans, ki gen
ladan: yon sant atizay ak kiltirel polivalan enspire pa konsepsyon istorik Wells Barn nan;
yon espas dedye pou atizay fib, atelye, ak pwogram atizanal; ak yon se, ki fét pou kiltive
plant pou tenti twal ak kreyasyon atistik.

Goodwill Theatre, Inc. (Southern Tier)

Pwoje a pral renove nét sousol la, 1e, 2é ak 3¢ etaj Kazéen Ponpye 1899 la pou adapte
estrikti a an yon etablisman pefomans an 2 etap, ogmante okipasyon an a 400% epi
atire apepre 45,000 kliyan anplis chak ane nan Distri Biznis Santral Vilaj Johnson City a.

Sibvansyon pou Konsepsyon Kapital

Pwojé Atistik Prattsville (Rejyon Kapital 1a)

Sibvansyon an pral sipote finisman pwosesis konsepsyon pou transfomasyon granj ki te
domaje pa inondasyon an, ki pa itilize sou pwopriyete Sant Atizay Prattsville la, an yon
estidyo espas lib pou atizay.

Mize ak Sant Syans Roberson (Southern Tier)

Sibvansyon an pral sipote finisman pwosesis konsepsyon pou pwojé renovasyon Mize
Roberson nan alavni, ki vize amelyore dirabilite, modénize enstalasyon yo, epi optimize
swen ekspozisyon ak koleksyon yo.

Yon lis konplé benefisye sibvansyon yo disponib sou enténet.

Direkte Egzekitif Konséy Zev Atistik Eta Nouyok la, Erika Mallin, te deklare, "Pwoje
transfomaté sa yo pral amelyore kominote yo, ogmante touris, elaji akse, kreye djob epi
ranfose pozisyon Nouyok kom episant mondyal atizay ak kilti. Gras ak sipo kontinyel
Gouvene a ak Lejislati a pou pwogram enpotan sa a, n ap bati yon avni pwospé pou
sekte kreyatif renome nou an, pandan y ap kontinye bay benefis mezirab nan atizay ak
kilti nan tout eta a."

Senaté Eta Jose Serrano te deklare, "Sekté atistik ak kiltirél la gen yon enpotans vital
pou lespri ak ekonomi Eta Nouyok epi li kontribye anpil nan kreyasyon djob,
anrichisman Kkiltirel, ak deviopman ekonomik nan kominote yo. Mwen kontan Gouvené

Hochul ak koleg mwen yo nan gouvénman an ap fé envestisman enpotan sa a, epi
mwen felisite NYSCA pou anons jodi a ak angajman kontinyél li pou sipote atizay nan
Eta Nouyok."

Manm Asanble Ron Kim te deklare, "Pwoje kapital yo se envestisman enpotan nan
sante ak pwosperite nou: sa ki kreye travay, anrichi kominote nou yo epi kreye yon
Nouyok ki pi solid pou rezidan ak vizite nou yo. Felisitasyon pou tout moun ki resevwa
sibvansyon yo: nou pa ka tann pou nou wé pwoje sa yo grandi epi elaji nan tout bel eta
nou an."

Depi lIé Pwoje Fon Kapital NYSCA a te komanse an 2018, ajans lan te bay 607
sibvansyon kapital, ki totalize 300 milyon dola, atravé tout 10 rejyon eta yo pa mwayen
sipo Gouvene a ak Lejislati a. Pwoje sa yo ogmante kapasite travay epi fé avanse
espas kiltirel yo kom destinasyon touris yo, ranfose sekté ospitalite, alimanté ak
bwason, ak vant an detay Nouyok yo. Anplis Fon Pwoje Kapital yo, NYSCA te bay 62
milyon dola sibvansyon ki pa kapital bay préske 1,500 dganizasyon atistik ak plis pase
500 atis endividyel pou ane fiskal 2025 la.

Gouvene Hochul kontinye fé envestisman reko pou devlope nan Nouyok sekté atistik ak
kiltirel ki enpotan nan peyi a. Bidjé ane fiskal 2026 ki adopte a gen ladan 81 milyon dola
pou sipo operasyonel jeneral NYSCA pou oganizasyon san bi likratif yo ak atis
endividyel yo ak yon It 80 milyon dola nan nouvo finansman kapital pou pémét NYSCA
ofri yon seri sibvansyon adisyonél pou pwojé tout gwose, soti nan 10,000 dola rive nan
10 milyon dola.

Enfomasyon sou Konséy Eta Nouyok pou Zév Atistik lan

Misyon Konsey Atistik Eta Nouyok la se pou ankouraje ak fé avanse ansanm atizay Kkilti,
ak kreyativite Eta Nouyok pou tout moun. Pou sipote reyabilitasyon kontinyel zév atistik
nan Eta Nouyok, Konsey Atistik la pral akode plis pase 161 milyon dola nan Ane Fiskal
2026 la, ki ap sévi dé santé dganizasyon atistik ak atis nan tout 10 rejyon eta yo.
Konseéy Atistik la fé kilti kreatif Nouyok la pwogrese I¢é li atire lidé nan domen nan epi
bay opotinite devlopman oganizasyonél ak devlopman pwofesyonel ak resous
enfomasyon. Kreye pa Gouvené Nelson Rockefeller an 1960 epi kontinye avek sipo
Gouvené Kathy Hochul ak Ko Lejislatif Eta Nouyok lan, Konséy la se yon ajans ki fé pati
Branch Ekzekitif la. Pou plis enfomasyon sou NYSCA, tanpri vizite www.arts.ny.gov, epi
swiv paj Facebook NYSCA, sou X @NYSCArts ak Instagram @NYSCouncilontheArts.

